
A.L. 262 tal-2021

ATT DWAR IL-LIĊENZI TAL-KUMMERĊ
(KAP. 441)

Regolamenti tal-2021 li jemendaw 
ir-Regolamenti dwar il-Liċenzi tal-Kummerċ 

 BIS-SAĦĦA tas-setgħat mogħtija permezz tal-artikolu 17 tal-
Att dwar il-Liċenzi tal-Kummerċ, il-Ministru għall-Ekonomija u l-
Industrija għamel dawn ir-regolamenti li ġejjin:-

Titolu.

L.S. 441. 07.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti dwar il-Liċenzi tal-Kummerċ u dawn ir-
regolamenti għandhom jinqraw u jinftiehmu ħaġa waħda mar-
Regolament dwar il-Liċenzi tal-Kummerċ, hawn iżjed ’il quddiem
imsejħa  "ir-regolamenti prinċipali". 

Jemenda r-
regolament 47A 
tar-regolamenti 
prinċipali.

2. Ir-regolament 47A tar-regolamenti prinċipali għandu jiġu
emendat kif ġej: 

(a) fil-paragrafi (b) u (i) tas-subregolament (2) u s-
subregoalment (6) tiegħu, il-kliem "organizzazzjoni ġuridika"
għandhom jiġu sostitwiti bil-kliem "organizzazzjoni ġuridika
apparti kumpanija"; u

(b) fil-proviso tas-subregolament (6) tiegħu, il-kliem
"mill-1 ta’ Jannar 2020" għandhom jiġu sostitwiti bil-kliem "sa
mill-1 ta’ Jannar 2022" u minnufih warajh għandu jiżdied il-
proviso ġdid li ġej:

Jemenda r-
regolament 47E 
tar-regolamenti 
prinċipali.

3. Fis-subregolament (6) tar-regolament 47E tar-regolamenti
prinċipali, il-kliem "organizzazzjoni ġuridika" għandhom jiġu
sostitwiti bil-kliem "organizazzjoni ġuridika apparti kumpanija".

Kap. 386.

"Iżda wkoll liċenza sabiex jiġi ġestit in-
negozju ta’ aġenzija ta’ referenza dwar kreditu maħruġa
mis-Sezzjoni Liċenzi tal-Kummerċ lill-organizzazzjoni
ġuridika apparti kumpanija qabel l-1 ta’ Jannar 2022
għandha tiġi rtirata fejn tali organizazzjoni ma
tirreġistrax lilha nnifisha bħala kumpanija skont l-Att
dwar il-Kumpanniji jew leġislazzjoni ekwivalenti ta’ Stat
Membru ieħor taż-Żona Ekonomika Ewropea sat-30 ta’
Ġunju 2022 u tinforma lis-Sezzjoni Liċenzi tal-Kummerċ
bil-miktub dwar il-bidla msemmija hawn fuq billi
tissottometti l-provi tagħha.".

Jissostitwixxi r-
regolament 47F 
tar-regolamenti 
prinċipali.

4. Ir-regolament 47F tar-regolamenti prinċipali għandu jiġi
sostitwit bir-regolament ġdid  li ġej:

"47F.  (1) Liċenza biex jiġi ġestit in-negozju ta’
aġenzija ta’ referenza dwar kreditu għandha tkun tista’
tiġi mġedda kull ħames (5) snin wara sottomissjoni mill-
aġenzija ta’ referenza dwar kreditu għal tiġdid. Ħlas għal-
liċenza jinħareġ mis-Sezzjoni Liċenzi tal-Kummerċ wara
rakommandazzjoni mill-Bank: 

Iżda d-dritt ta’ ħames mitt euro (€500) għandu
jiġi mħallas fi żmien tletin (30) jum tax-xogħol minn
meta jinħareġ il-ħlas.

(2) Fejn id-dritt għat-tiġdid pagabli taħt is-
subregolament (1) ma jiġix imħallas fi żmien tletin (30)
jum, is-Sezzjoni Liċenzi tal-Kummerċ għandha wara li
jkun skada tali żmien, tinnotifika lill-aġenzija ta’
referenza dwar kreditu ta’ b’tali nuqqas u timponi dritt
għal ħlas tard ta’ mitt euro (€100).

(3) Jekk id-dritt għat-tiġdid pagabli taħt is-
subregolament (1) u d-dritt għal ħlas tard taħt is-
subregolament (2) ma jkunux imħallsa fi żmien mija u
ħamsin (150) jum minn meta tali dritt isir dovut, il-
liċenza biex jiġi ġestit in-negozju ta’ aġenzija ta’
referenza dwar kreditu għandha tiġi kkanċellata.".

